
Odlar yurdundan mavi yanacaq 
alan ölkələrin sayı 16-ya çatdı

AzərEayFan Tazı AYVtriya Yə Almaniyada da aloYlanaFaT 
Azərbaycanın potensial qaz alıcılarının sırasına daha iki ölkə qoşulub. Bu-

günlərdə Azərbaycan Dövlət Neft Şirkəti “mavi yanacağ”ın Avstriya və Alma-
niyaya ixracına başlayıb. Beləliklə, yanvar ayından etibarən “Şahdəniz” qazı 
bu iki Avropa ölkəsində də alovlanacaq. 

Neft şirkətindən verilən məlumata 
əsasən, Cənub Qaz Dəhlizinin Avropa 
seqmenti olan Trans-Adriatik Qaz Boru 
Kəməri vasitəsilə nəql edilən Azərbaycan 
qazının Cənubi və Mərkəzi Avropa bazar-
larına satışınının həyata keçirilməsi ilə mü-
hüm mərhələ başlanıb. İtaliya üzərindən 
Avstriya və Almaniyaya həyata keçirilən 
qaz təchizatı ölkəmizin ixrac coğrafiyasını 
daha da genişləndirir. Beləliklə, Azərbay-
can qazını alan ölkələrin sayı 16-ya çatıb. 

Göründüyü kimi, SOCAR Azərbaycan 
Prezidenti İlham Əliyevin rəhbərliyi ilə 
formalaşdırılmış qaz strategiyasına uyğun 
olaraq, Avropa və Yaxın Şərq regionlarında 
qaz marketinqi fəaliyyətini davamlı şəkil-
də genişləndirir, müxtəlif ölkələrdən olan 
alıcılarla əməkdaşlıq portfelini artırır və 
Azərbaycanın etibarlı enerji təchizatçısı 
kimi mövqeyini daha da möhkəmləndirir. 
Avstriya və Almaniya ilə enerji sahəsində 
əməkdaşlıq isə hasilat və infrastruktur, o 
cümlədən qaz kompressorları sahəsində 
investisiyaları dəstəkləməklə Avropaya 
daha çox boru xətti qazının çatdırılmasını 
təmin edəcək və qitənin enerji təhlükəsizli-
yinə töhfə verəcək.

Xatırladaq ki, Azərbaycan qazının yeni 
alıcısı Avstriya bir qədər əvvəl ölkəmizlə 
uzunmüddətli qaz tədarükü ilə bağlı müqa-
vilə bağlamaq istəyini elan etmişdi. glkə 
rəsmiləri Azərbaycandan qaz almağı Avst-
riyanın enerji təhlükəsizliyini təmin etmək 
üçün əhəmiyyətli bir alternativ kimi dəyər-
ləndirmişdilər. Bundan da əsas məqsəd 
Rusiyadan qaz asılılığını azaltmaqdan 
ibarət idi. 

O zaman Avstriyanın enerji tənzimləyi-
cisi E-Control şirkətinin rəhbəri  Volfqanq 
Urbançiç ölkəsində qazdan 1 milyon ev 
təsərrüfatını isitmək, həm də elektrik ener-
jisi ilə təmin etmək üçün istifadə olundu-
ğunu xatırladaraq demişdir: “Ukraynada 
hərbi əməliyyatlar başlayandan sonra 
enerji qiymətləri kəskin artıb və Rusiyadan 
qazın mərhələli şəkildə dayandırılmasının 
qiymətlərin daha da yüksəlməsinə səbəb 
olacağı ilə bağlı qorxu var. Onun sözlərinə 
görə, hazırda Əlcəzair, Azərbaycan və ya 

Norveç kimi digər qaz tədarükçüləri ilə 
yeni uzunmüddətli müqavilələr imzalana 
bilər. Əminəm ki, o zaman qiymətlərlə 
bağlı vəziyyət normallaşacaq”.

Almaniya ilə qaz tədarükünə dair razı-
laşma isə 2025-ci ilin yayında əldə olunub. 
İyunun 10-da Azərbaycan Dövlət Neft 
Şirkəti ilə bu ölkənin dövlətə məxsus ener-
ji şirkəti olan SEFE arasında 10 illik qaz 
təchizatı müqaviləsi imzalanıb. Razılaş-
maya əsasən, SOCAR Almaniyaya hər il 

tədricən 1,5 milyard kubmetrə qədər təbii 
qaz ixrac edəcək. 

İmzalanma mərasimindən sonra mət-
buata açıqlama verən SEFE-nin icraçı 
direktoru Egbert Laege deyib: “Bu uzun-
müddətli müqavilə Almaniya ilə Azərbay-
can arasında mövcud olan güclü münasi-
bətlərin bariz nümunəsidir. Bu tərəfdaşlıq 
sayəsində Avropaya əhəmiyyətli həcmdə 
təbii qaz çatdırmaq üçün yeni bir marşrut 
formalaşdırılır, bu isə bizim portfelimizi 
şaxələndirməyə və müştərilərimizin enerji 
təchizatının təhlükəsizliyini artırmağa xid-
mət edir”. 

SEFE Almaniyada enerji təminatı 
sahəsində 50 minə yaxın müştəriyə xidmət 
edir. Dövlətə məxsus beynəlxalq enerji 
şirkəti Almaniya ilə yanaşı, Böyük Brita-
niya, Fransa, Hollandiya, Belçika, Avstri-
ya və Çexiyada fəaliyyət göstərir. Avropa 
enerji bazarında 30 illik təcrübəyə malik 
SEFE burada qaz, elektrik və təmiz enerji 
məhsullarının aparıcı təchizatçısıdır. 

Qeyd edək ki, anbar tutumuna görə 
Avropanın lider ölkəsi olan Almaniyanın 

illik qaz tələbatı, təxminən, 70-80 milyard 
kubmetr təşkil edir. Bununla belə, sənaye 
aktivliyi, hava şəraiti və enerji siyasətlə-
rindən asılı olaraq bu rəqəm dəyişir. Xü-
susən də 2022-ci ilin fevralında başlanan 
Rusiya±Ukrayna müharibəsindən sonra bu 
ölkənin illik qaz tələbatında müəyyən azal-
ma müşahidə olunur.

İlham ŞABAN, 
Neft Araşdırmaları Mərkəzinin 
rəhbəri

Azərbaycan qazının Avstriya və Al-
maniya bazarlarına tədarükünə başlan-
ması, ilk növbədə, Avropada istehlakçıla-
rın yeni qaz mənbələrinə olan ehtiyacının 
açıq göstəricisidir. Çünki ötən ilin dekabr 
ayında Avropa Komissiyası yaxın iki il 
ərzində Rusiya qazından tamamilə imtina 
olunması ilə bağlı qərar qəbul edib. Bu 
isə Avropa ölkələri qarşısında alternativ 
mənbələr hesabına enerji təminatını güc-
ləndirmək zərurəti yaradır.

Məhz bu kontekstdə Avstriya və 
Almaniyanın diqqətinin Azərbaycana 
yönəlməsi təsadüfi xarakter daşımır. 
glkəmiz son illər ərzində Avropa baza-
rında qaz tədarükünü mərhələli şəkildə 
artırmaqla yanaşı, etibarlı tərəfdaş imi-
cini möhkəmləndirib və istehlakçıların 
etimadını qazanıb. Bu baxımdan Azər-
baycanla əməkdaşlıq, xüsusilə də uzun-
müddətli əməkdaşlıq ölkəmizə verilən 
yüksək qiymətin bariz nümunəsidir. 

Xatırladaq ki, 2025-ci il iyul ayının 
əvvəlində Azərbaycan Dövlət Neft Şirkə-
ti ilə Almaniyanın SEFE şirkəti arasında 
2035-ci ilə qədər qaz tədarükünü nəzər-
də tutan saziş imzalanıb. Həmin sazişə 
əsasən, ildə 1,5 milyard kubmetr qazın 
tədarükü planlaşdırılır. Bundan əvvəl 
isə “Şahdəniz” yatağından hasil olunan 
qazın illik 1,5 milyard kubmetrlik həcmi 

Almaniyanın “Uniper” şirkəti tərəfindən 
alıcı qismində təmin edilirdi və bu qaz 
İtaliya üzərindən əldə olunurdu.

 Avstriya və Almaniyaya qaz ixracı 
da məhz İtaliya üzərindən həyata keçi-
riləcək. Diqqət yetirsək görərik ki, Azər-
baycan indiyədək əsasən Cənubi Avropa, 
Balkan və Şərqi Avropa ölkələrinin qaz 
bazarlarında fəal iştirakçı kimi çıxış edir-
disə, artıq ixrac coğrafiyasını şaxələn-
dirərək Mərkəzi Avropa bazarında da 
mühüm oyunçuya çevrilmək istiqamətin-
də ardıcıl addımlar atır.

Bu proses bir daha Azərbaycanın 
Avropanın enerji təhlükəsizliyində artan 
rolunu təsdiqləyir. Cənab Prezidentin 
də dəfələrlə vurğuladığı kimi, yaxın 5 il 
ərzində, yəni 2030-cu ilə qədər ölkəmiz-
də qaz hasilatının, təxminən, 8 milyard 
 kubmetr artırılması planlaşdırılır ki, bu-
nun da mühüm hissəsi ixrac məqsədlə-
rinə yönəldiləcək. İxracın əsas hədəf ba-
zarları isə Avropa ölkələri olacaq.

Müasir dünyada enerMi təhlükəsizliyinin təmin olunması ölkələrin əsas 
prioritetlərindən birinə çevrilib. Azərbaycan isə hazırda yalnız öz daxili 
tələbatını tam ödəməklə yanaşı, eyni zamanda, 16 ölkəyə təbii qaz ixrac 
edərək həmin dövlətlərin enerMi təhlükəsizliyinin möhkəmləndirilməsində 
mühüm rol oynayır. 

Azərbaycan və Türkiyə 
Suriyaya dəstək verir 

Türkiyənin energetika və təbii sər-
vətlər naziri Alparslan Bayraktar ölkənin 
şimal-şərqində yerləşən Rizə vilayətin-
də keçirilən “Ayder” Beynəlxalq Enerji 
Forumunda çıxışı zamanı bildirib ki, bu 
gün Türkiyə Azərbaycanla birgə Suriya-
nın yenidən inkişafı məqsədilə bu ölkəyə 
qaz nəql edir: “Eyni zamanda, suriyalılara 
elektrik enerjisi veririk, müxtəlif sahələrdə 
çoxsaylı layihələr həyata keçiririk. Bunun-
la da enerji resurslarından sülh və inkişaf 
naminə istifadə edirik”.

Qeyd edək ki, Azərbaycanla Türkiyə 
iqtisadiyyat və energetika sahələrində 
əməkdaşlıq imkanlarını ardıcıl və daha fəal 
şəkildə genişləndirərək Yaxın Şərqdə və 
ona bitişik regionlarda mövqelərini möh-
kəmləndirirlər. İki qardaş ölkə arasında 
formalaşmış strateji tərəfdaşlıq birgə enerji 
layihələrinin reallaşdırılması, nəqliyyat 
dəhlizlərinin inkişafı və regional əməkdaş-
lığın dərinləşdirilməsi baxımından mühüm 
əhəmiyyət kəsb edir.

Azərbaycan ötən ilin avqust ayından 
etibarən Suriyanın enerji təhlükəsizliyinə 
dəstək verir. Bu prosesin əsası həmin il ap-
relin 11-də Antalya Diplomatiya Forumu 
çərçivəsində Azərbaycan Prezidenti İlham 
Əliyev ilə Suriyanın Prezidenti Əhməd 
Əl Şaraa arasında keçirilən görüş zamanı 
qoyulub. Ardınca iyulun 12-də Əhməd Əl 
Şaraanın Azərbaycana səfəri çərçivəsində 
tərəÀər arasında praktiki razılaşmalar əldə 
olunub. Səfər zamanı SOCAR ilə Suriya 
hökuməti arasında imzalanan Anlaşma 
Memorandumu Azərbaycan qazının Tür-
kiyə üzərindən Suriyaya çatdırılması üçün 
hüquqi və texniki baza yaradıb.

Yeri gəlmişkən, ötən il Azərbaycan Su-
riyaya 500 milyon kubmetr həcmində təbii 
qaz ixrac edib. SOCAR ilə Suriya hökumə-
ti arasında imzalanan razılaşmaya əsasən, 
ilkin mərhələdə Suriyaya illik 1,2 milyard 
kubmetr təbii qazın tədarükü nəzərdə tutu-
lur. Bu qaz Türkiyənin Kilis şəhəri üzərin-
dən Hələb və Homs şəhərlərində yerləşən 
elektrik stansiyalarına nəql edilərək enerji 
istehsalında istifadə olunacaq. Nəticə-
də, 1200±1300 meqavat gücündə elektrik 
enerjisi istehsalına nail olunması planlaş-
dırılır.

Bundan əlavə, Azərbaycan qazının 
gündəlik 6 milyon kubmetr ötürmə gü-
cünə malik Kilis±Hələb boru kəməri ilə 
nəqli həmin xəttin illik ötürmə imkanlarını 
2 milyard kubmetrədək artıracaq. Ümu-
milikdə isə, Azərbaycan qazından istifadə 
Suriyanın daxili elektrik enerjisi təminatı-
nın təxminən iki dəfə yaxşılaşdırılmasına 
imkan verəcək.

Suriyaya təbii qazın ixrac edilməsi 
Azərbaycanın geosiyası mövqeyinə də 
müsbət təsir göstərir. Təbii ki, bu ami-
lin arxasında Cənub Qaz Dəhlizi �CQD� 
kimi böyük bir layihə dayanır. CQD bu 
gün Azərbaycanın enerji strategiyasının 
əsas sütunlarından biridir. CQD regio-

nun və Avropanın enerji təhlükəsizliyində 
mühüm rol oynayır. Xəzər qazını etibarlı 
marşrutlarla beynəlxalq bazarlara çıxaran 
bu nəhəng infrastruktur layihəsi Avropa-
nın enerji mənbələrinin şaxələndirilməsinə 
ciddi töhfə verir. Azərbaycan qazının Suri-
yaya ixracı CQD-nin əhəmiyyətini daha da 
artıraraq onun yalnız Avropa deyil, Yaxın 
Şərq üçün də strateji imkanlar yaratdığını 
göstərir. 

Hazırda Azərbaycanın təbii qaz ixrac 
etdiyi ölkələrin böyük əksəriyyəti Qərb 
dövlətlərdir. Lakin Türkiyə üzərindən Su-
riyaya qaz tədarükünün başlanması bu 
coğrafiyanın daha da genişlənməsi üçün 
yeni perspektivlər açır. Ekspertlərin fik-
rincə, gələcək mərhələdə bu marşrutun 
İordaniya, Misir, hətta Livan istiqamətində 
uzadılması da real imkanlar sırasında qiy-
mətləndirilir. 

Mütəxəssislər qeyd edirlər ki, Suriyada 
müharibə nəticəsində ciddi zərər görmüş 
enerji və nəqliyyat infrastrukturunun mər-
hələli şəkildə bərpası fonunda mövcud və 
yeni kəmərlərin istismara verilməsi Azər-
baycan qazının Yaxın Şərq bazarına çıxışı-
nı əhəmiyyətli dərəcədə genişləndirə bilər. 
Bu isə Azərbaycanın enerji ixracında regi-
onal rolunu gücləndirməklə yanaşı, ölkəni 
Avropa ilə Yaxın Şərq arasında mühüm 
enerji körpüsünə çevirir.

Azərbaycan Suriyanın enerji təhlükə-
sizliyinə verdiyi töhfə ilə yanaşı, müha-
ribədən sonrakı bərpa və yenidənqurma 
prosesində də öz təcrübəsini bölüşmək 
imkanına malikdir. glkəmizin Qarabağda 
həyata keçirdiyi genişmiqyaslı bərpa və 
quruculuq işləri bu sahədə formalaşmış 
uğurlu model kimi çıxış edir. İnfrastruk-
turun sıfırdan qurulması, enerji, yol-nəq-
liyyat, su və sosial obyektlərin bərpası 
sahəsində əldə olunan təcrübə Suriyanın 
müharibədən zərər çəkmiş bölgələri üçün 
dəyərli ola bilər.

Məlum olduğu kimi, Suriya uzun illər 
davam edən müharibə nəticəsində ciddi 
iqtisadi və sosial itkilərlə üzləşib, yaşa-
yış məntəqələri və mühüm infrastruktur 
obyektləri dağıdılıb. Azərbaycan isə bu 
gün Qarabağ və Şərqi Zəngəzurda “ağıllı 
şəhər” və “ağıllı kənd” konsepsiyaları əsa-
sında bərpa və yenidənqurma işlərini sürət-
lə həyata keçirir. Müasir texnologiyalara 
əsaslanan bu yanaşma dayanıqlı inkişaf 
və enerji səmərəliliyi baxımından mühüm 
əhəmiyyət daşıyır.

Bu baxımdan, Azərbaycanın bərpa, 
planlaşdırma və infrastrukturun inteqrasi-
yalı şəkildə qurulması sahəsində qazandığı 
təcrübə Suriyanın gələcək inkişaf strategi-
yasına töhfə verə bilər. Belə əməkdaşlıq 
təkcə iqtisadi deyil, eyni zamanda, huma-
nitar və sosial baxımdan da Suriya xalqının 
rifahının yüksəlməsinə xidmət edər.

glkəmizin şəhərləri dünyaya açıqdır

Dövlət Şəhərsalma və Arxitek-
tura Komitəsinin sədri, :UF13-ün 
milli koordinatoru Anar Quliyevin 
rəhbərlik etdiyi nümayəndə heyəti 
Cenevrədə Nizami Gəncəvi Bey-
nəlxalq Mərkəzinin “3arçalanmalar 
və transformasiya dövründə multi-
lateralizmin yenidən formalaşdırıl-
ması” mövzusuna həsr olunmuş 35-
ci Yüksək Səviyyəli Toplantısında 
iştirak edib. 

Yanvarın 15-də öz işinə başlayan top-
lantıda çıxışı zamanı Anar Quliyev multi-

lateralizmin heç bir ölkənin təkbaşına həll 
edə bilmədiyi ± iqlim dəyişikliyi, sürətli 
urbanizasiya, bərabərsizlik və dayanıqlı 
inkişaf kimi qlobal çağırışların öhdəsin-
dən gəlmək üçün ən e൵ektiv yanaşma 
olduğunu bildirib. O bu kontekstdə şəhər 
və yaşayış məskənlərində qlobal həllərin 
praktik fəaliyyətə çevrildiyi əsas məkanlar 
kimi həlledici rolunu xüsusi vurğulayıb. 

Qeyd edib ki, Şərqlə Qərbin, Şimalla 
Cənubun kəsişməsində yerləşən Azərbay-
can şəhərləri və infrastrukturu regionları 
və cəmiyyətləri birləşdirən körpülər kimi 
dəyərləndirir. Qarabağ və Şərqi Zəngəzur-

da həyata keçirilən genişmiqyaslı bərpa və 
inteqrasiya olunmuş şəhərsalma layihələ-
rindən danışan Anar Quliyev bu layihələ-
rin təkcə ərazilərin yenidən qurulması de-
yil, həm də uzunmüddətli sülhə, sabitliyə 
və regional əməkdaşlığa töhfə vermək 
məqsədi daşıdığını bildirib.

Sonda komitə sədri həmkarlarını 17-
22 may 2026-cı il tarixlərində Bakıda 
keçiriləcək Ümumdünya Şəhərsalma Fo-
rumunun 13-cü sessiyasında iştiraka dəvət 
edib.

BMT TŞ-də İranla bağlı fövqəladə iclas keçirilib

BMT Təhlükəsizlik Şurasında İran-
da davam edən etiraz aksiyaları ilə bağlı 
fövqəladə iclas keçirilib.

Məlumata görə, toplantı ABŞ tərəfinin 
tələbi ilə reallaşıb.

İclasda çıxış edən ABŞ-ın BMT-də-
ki səfiri Mayk Uolts bildirib ki, ABŞ İran 
xalqının yanındadır və Prezident Donald 
Tramp qırğını dayandırmaq üçün bütün 
variantların masada olduğunu açıq şəkildə 
bildirib.

BMT rəsmiləri iclasda İrana mümkün 
hərbi hücumların onsuz da alovlanan və-
ziyyətə qeyri-sabitlik gətirəcəyi barədə xə-
bərdarlıq ediblər.

BMT Baş katibinin köməkçisi Marta 
Pobi görüşdə bildirib ki, Baş katib bütün 
tərəÀəri bu həssas anda maksimum təm-
kinli olmağa və daha çox insan itkisinə sə-
bəb ola biləcək və ya daha geniş regional 
eskalasiyanı alovlandıracaq hər hansı bir 
hərəkətdən çəkinməyə çağırır.

